
ხელშეკრულება N2-601/21 

სახელმწიფო შესყიდვების შესახებ 

ქ. თბილისი                                                                                                         07 ოქტომბერი, 2021 წელი 

 

1. ხელშეკრულების დამდები მხარეები  და შესყიდვის ობიექტი 

ერთის მხრივ, შპს “საქართველოს მელიორაცია” (მის: თბილისი, გ.გულიას ქუჩა N6.), 

წარმოდგენილი - მისი ტექნიკური დირექტორის - თენგიზ ლაკირბაიას სახით (შემდგომში 

”შემსყიდველი”) 

და მეორეს მხრივ, 

შპს „ხიდპროექტი“ (იურიდიული მის: საქართველო, თბილისი, ვაკე-საბურთალოს რაიონი, მ. 

კოსტავას ქ., №58) წარმოდგენილი - მისი დირექტორის - მალხაზ ბახტაძის სახით (შემდგომში 

”მიმწოდებელი”), ვდებთ  წინამდებარე ხელშეკრულებას შემდეგზე: 

შპს „საქართველოს მელიორაციის“ მიერ საქონლისა და მომსახურების შესყიდვების სპეციალური 

წესის დამტკიცების შესახებ“ საქართველოს მთავრობის 2020 წლის 6 აგვისტოს N485 

დადგენილების შესაბამისად, შემსყიდველმა გამოაცხადა შესყიდვის ელექტრონული პროცედურა 

(GEO210000479) ლაგოდეხის მუნიციპალიტეტში ,,ლაგოდეხის მაგისტრალური არხის პკ 10+59 დან 

პკ 29+94 მდე მონაკვეთის რეაბილიტაციის (III ეტაპი)“ დეტალური საინჟინრო პროექტის 

მომსახურების შესყიდვაზე, რომელშიც, კომისიის გადაწყვეტილებით, გამარჯვებულად მიჩნეულ 

იქნა მიმწოდებლის წინადადება შემდეგ თანხაზე: 34`810.00 (ოცდათოთხმეტი ათას რვაას ათი) 

ლარი (შემდგომში “ხელშეკრულების ღირებულება”) დღგ-ს (18%) გათვალისწინებით. 

 

2. ტერმინთა განმარტებები 

2.1. “შემსყიდველი ორგანიზაცია” (შემდგომ “შემსყიდველი”) ნიშნავს ორგანიზაციას, რომელიც 

ახორციელებს შესყიდვას; 

2.2. “მიმწოდებელი” ნიშნავს პირს, რომელმაც მოიპოვა გამარჯვება შემსყიდველის მიერ 

გამოცხადებულ შესყიდვის ელექტრონულ პროცედურაში (GEO210000479) 

2.3. “ხელშეკრულება შესყიდვის შესახებ” (შემდგომ  “ხელშეკრულება”) შემსყიდველსა და 

მიმწოდებელს შორის დადებული ხელშეკრულება, მასზე თანდართული, მიმწოდებლის მიერ, 

წინამდებარე ხელშეკრულების 2.2 პუნქტში მითითებული, შესყიდვის ელექტრონულ 

პროცედურაში წარმოდგენილი,  ყველა დოკუმენტით, კერძოდ: 

2.3.1. მომსახურების გაწევის ადგილი და საგარანტიო პირობები (დანართი №1).  

2.3.2. მომსახურების მიწოდებისა და საავანსო ანგარიშსწორების პირობები (დანართი №2).  

2.3.3. სპეციალისტის და პრეტენდენტის თანხმობა (დანართი N3). 

2.3.4. ტექნიკური დავალება (დანართი N4).  

2.3.5.  სქემატური გეგმა (დანართი N5).  

2.3.6. გეგმა (დანართი N6). 



2.4.  “ხელშეკრულების ღირებულება” ნიშნავს საერთო თანხას, რომელიც უნდა გადაიხადოს 

შემსყიდველმა ორგანიზაციამ მიმწოდებლის მიერ ხელშეკრულებით ნაკისრი ვალდებულებების 

სრული და ზედმიწევნით შესრულებისათვის; 

2.5. “დღე”, “კვირა”, “თვე” ნიშნავს კალენდარულ დღეს, კვირას, თვეს. 

 

3. ხელშეკრულების საგანი 

3.1. ხელშეკრულების საფუძველზე მიმწოდებელი კისრულობს ვალდებულებას, GEO210000479 

შესყიდვის ელექტრონულ პროცედურაში ატვირთული დოკუმენტაციის შესაბამისად, მიაწოდოს 

შემსყიდველს ლაგოდეხის მუნიციპალიტეტში ,,ლაგოდეხის მაგისტრალური არხის პკ 10+59 დან პკ 

29+94 მდე მონაკვეთის რეაბილიტაციის (III ეტაპი)“ დეტალური საინჟინრო პროექტი მომსახურება, 

(შემდგომში ”მომსახურება”), ხოლო შემსყიდველი კისრულობს ვალდებულებას, მიიღოს 

მოთხოვნილი მომსახურება და გადაიხადოს მისი ღირებულება ხელშეკრულებით 

გათვალისწინებული წესით.  

3.2. მომზადებული პროექტის განხორციელების (სამშენებლო/სარეაბილიტაციო სამუშაოების) 

პროცესში, შემსყიდველის მხრიდან დამატებითი ხარჯების გაწევის გარეშე, მიმწოდებელმა 

უნდა უზრუნველყოს საპროექტო დოკუმენტაციის მიხედვით კონსულტაციის გაწევა და 

საჭიროების შემთხვევაში საპროექტო დოკუმენტაციის კორექტირება  

3.3. იმ შემთხვევაში, თუ პროექტის შემსყიდველისათვის მიწოდებიდან (მიღება-ჩაბარების აქტის 

გაფორმებიდან) 2 (ორი) წლის განმავლობაში არ დაიწყება პროექტის განხორციელება 

(სამშენებლო/სარეაბილიტაციო სამუშაოები), მიმწოდებელი თავისუფლდება ზემოაღნიშნული 

მომსახურების გაწევის ვალდებულებისგან. 

3.4. შესყიდვის ობიექტის კლასიფიკატორის კოდი: 5. 

3.5. „მიმწოდებელი“ დაკომპლექტებული უნდა იყოს შემდეგი გამოცდილების მქონე 

მაღალკვალიფიციური ინჟინერტექნიკური სპეციალისტებით: ინჟინერ-ჰიდროტექნიკოსი - ზურაბ 

ქორჩილავა. ტოპოგრაფი - ივერი მამაგულაშვილი.  

3.6. შემსყიდველი ორგანიზაციისათვის მისაღებად მიჩნეული ინჟინერ-ტექნიკური სპეციალისტ(ებ)ის 

შემადგენლობაში ცვლილების შემთხვევაში, მიმწოდებელმა შემსყიდველს დაუყოვნებლივ უნდა 

შეატყობინოს და შეუთანხმოს შესაბამისი კვალიფიკაციის მქონე სხვა ინჟინერ-ტექნიკური 

სპეციალისტ(ებ)ით ჩანაცვლების საკითხი. ახალი სპეციალისტი უნდა აკმაყოფილებდეს 

შესაბამისი ელექტრონული პროცედურით (GEO210000479) დადგენილ მოთხოვნებს 

სპეციალისტის გამოცდილებასთან დაკავშირებით. ამ პუნქტის დარღვევის შემთხვევაში, 

შემსყიდველი უფლებამოსილია შეწყვიტოს ხელშეკრულება და მიმწოდებლის წინააღმდეგ 

გამოიყენოს, ხელშეკრულებითა და კანონმდებლობით გათვალისწინებული სანქციები. 

4. ხელშეკრულების შესრულების კონტროლი  

4.1. შემსყიდველი უფლებამოსილია განახორციელოს ხელშეკრულების შესრულების კონტროლი 

ნებისმიერ ეტაპზე. 

4.2. შემსყიდველის მხრიდან ხელშეკრულების შესრულების კონტროლს ახორციელებენ: ტექნიკურ 

დავალებებთან და შერჩეულ ოპტიმალურ ვარიანტებთან შესაბამისობის დადგენის ნაწილში:  



ა.ლომიშვილი - წინასაპროექტო კვლევისა და პროექტების შეფასების სამსახურის მთავარი 

ინჟინერ-ჰიდროტექნიკოსი (მისი არყოფნის შემთხვევაში, შესაბამისი სტრუქტურული ერთეულის 

ხელმძღვანელი),  

ვადების და ღირებულების ნაწილში:  

მ.ორაგველიძე - პროექტების დაგეგმვის და სკრინინგის სამსახურის ინჟინერ-ჰიდროტექნიკოსი 

(მისი არყოფნის შემთხვევაში, შესაბამისი სტრუქტურული ერთეულის ხელმძღვანელი). 

(შემდგომში ”ინსპექტირების ჯგუფი”)  

4.3. ინსპექტირების ჯგუფის ფუნქციებია:  

4.3.1. გაუწიოს კონტროლი ხელშეკრულებით გათვალისწინებული მომსახურების მიწოდების 

ვადების დაცვას;  

4.3.2. დაადგინოს მიწოდებული მომსახურების შესაბამისობა ხელშეკრულებით 

გათვალისწინებულ მოთხოვნებთან;  

4.3.3. გააფორმოს მიღება-ჩაბარების აქტი მიმწოდებელთან და უზრუნველყოს მიწოდებული 

მომსახურების მიღება. 

 

5. მომსახურების მიწოდების ვადა და ადგილი 

5.1. მიმწოდებელი ვალდებულია, მომსახურების მიწოდება განახორციელოს მომსახურების 

მიწოდების გრაფიკისა (დანართი №2) და ადგილის შესაბამისად (დანართი №1). 

6. მომსახურების მიღება-ჩაბარების წესი 

6.1. მიმწოდებლის მიერ მიწოდებული მომოსახურება ჩაითვლება მიღებულად მიღება-ჩაბარების 

აქტის გაფორმების საფუძველზე. 

6.2. მიღება-ჩაბარების აქტის გაფორმებასთან ერთად, მიმწოდებელი ვალდებულია წარმოუდგინოს 

შემსყიდველს საქართველოს კანონმდებლობით გათვალისწინებული შესაბამისი საგადასახადო 

დოკუმენტაცია. 

6.3. მიღება-ჩაბარების აქტი დგება მომსახურების (ან მისი ნაწილის) ყოველი  მიწოდების  დასრულების 

შემდეგ. 

6.4. მომსახურების მიღება და საბოლოო შემოწმება ხდება მომსახურების მიწოდების ადგილზე. 

6.5. მომსახურების (ან მისი ნაწილის) მიღების და/ან საბოლოო შემოწმების შედეგად გამოვლენილი 

ხარვეზის ან ნაკლის აღმოფხვრას საკუთარი ხარჯებით უზრუნველყოფს მიმწოდებელი. 

 

7. ანგარიშსწორების პირობები და ვადები 

7.1. ანგარიშსწორება განხორციელდება უნაღდო ანგარიშსწორების ფორმით, ლარში, ხელშეკრულებით 

გათვალისწინებულ რეკვიზიტებზე. 

7.2. ანგარიშსწორება ხორციელდება, შესაბამისი მიღება-ჩაბარების აქტის საფუძველზე. 

ანგარიშსწორება განხორციელდება მიღება-ჩაბარების აქტის გაფორმებიდან და საგადასახადო 

ანგარიშ-ფაქტურის დადასტურებიდან (რომელიც უფრო გვიან დადგება) 10 სამუშაო დღის 

განმავლობაში. 

7.3. იმ შემთხვევაში, თუ ანგარიშსწორების მომენტისათვის, მიმწოდებელს შემსყიდველის მიმართ აქვს 

ამ ხელშეკრულებიდან ან სხვა სამართლებრივი ურთიერთობიდან გამომდინარე შეუსრულებელი 



ფულადი ვალდებულებები (მათ შორის გადაუხდელი პირგასამტეხლო), შემსყიდველი 

უფლებამოსილია გამოქვითოს აღნიშნული თანხა გადასახდელი ოდენობიდან. 

7.4. წინასწარი ანგარიშსწორების პირობები: 

7.4.1. მიმწოდებელი უფლებამოსილია შემსყიდველს წარუდგინოს წერილობითი მოთხოვნა 

წინასწარი ანგარიშსწორების თანხის (ავანსის) გადახდის თაობაზე, დანართი N2-ით 

განსაზღვრული საავანსო ანგარიშსწორების პირობების დაცვით. საავანსო ანგარიშსწორების 

ჯამური ოდენობა არ უნდა აღემატებოდეს ხელშეკრულების ღირებულების 80%. 

7.4.2. შემსყიდველის მიერ ავანსის გადახდის თაობაზე დადებითი გადაწყვეტილების მიღების 

შემთხვევაში, მიმწოდებელი ვალდებულია წარმოადგინოს საქართველოს კანონმდებლობის 

შესაბამისად ლიცენზირებულ საბანკო/სადაზღვევო დაწესებულების მიერ გაცემული წინასწარი 

ანგარისწორების (საავანსო) საბანკო გარანტია, მოთხოვნილი თანხის იდენტურ ოდენობაზე. 

საავანსო საბანკო გარანტიის მოქმედების ვადა 90 კალენდარული დღით უნდა აღემატებოდეს 

მომსახურების გაწევის ვადას.  

7.4.3. მომსახურების გაწევის ვადის გაგრძელების შემთხვევაში, მიმწოდებელი ვალდებულია 

წარმოადგინოს ვადაგაგრძელებული ან ახალი საავანსო საბანკო გარანტია, რომელიც 90 დღით 

უნდა აღემატებოდეს მომსახურების გაგრძელებულ ვადას. მიმწოდებელი ვალდებულია 

მომსახურების ვადის გადაწევის შემთხვევაში უზრუნველყოს ვადაგაგრძელებული ან ახალი 

საბანკო გარანტიის წარმოდგენა შესაბამისი შეთანხმების აქტის გაფორმებიდან არაუგვიანეს 30 

კალენდარული დღისა. იმ შემთხვევაში, თუ მიმწოდებელი არ ან ვერ უზრუნველყოფს 

ვადაგაგრძელებული ან ახალი საბანკო გარანტიის წარმოდგენას, შემსყიდველი უფლებამოსილია 

მიმართოს საბანკო გარანტიის გამცემ დაწესებულებას საბანკო გარანტიით გათვალისწინებული 

თანხის სრულად გამოთხოვის თაობაზე 

7.4.4. ავანსის გადახდა განხორციელდება ზემოაღნიშნული საავანსო საბანკო გარანტიის 

შემსყიდველისათვის წარდგენიდან 10 სამუშაო დღის განმავლობაში. 

7.4.5. საავანსო საბანკო გარანტია უნდა იყოს უპირობო და შემსყიდველს უფლებას აძლევდეს, 

საავანსო საბანკო გარანტიის გამცემი დაწესებულებისგან პირველივე მოთხოვნისთანავე, 

შემსყიდველის მხრიდან ყოველგვარი დასაბუთებისა და დოკუმენტაციის წარდგენის გარეშე, 

მიიღოს საავანსო საბანკო გარანტიით განსაზღვრული შესაბამისი თანხა. 

7.4.6. იმ შემთხვევაში, თუ ხელშეკრულებით გათვალისწინებული პირობების შესაბამისად, 

ხელშეკრულება შეწყდა ვადაზე ადრე ან/და მიმწოდებელი ხელშეკრულებით გათვალისწინებულ 

ვადაში ვერ უზრუნველყოფს მომსახურების გაწევას და მხარეები ვერ თანხმდებიან ამ ვადის 

გაგრძელებაზე, მიმწოდებელი ვალდებულია შესაბამისი შეტყობინების მიღებიდან არაუგვიანეს 5 

სამუშაო დღის ვადაში, დააბრუნოს წინასწარ ავანსის თანხა, წინააღმდეგ შემთხვევაში, 

შემსყიდველი უფლებამოსილია მიმართოს საავანსო საბანკო გარანტიის გამცემ დაწესებულებას 

შესაბამისი თანხის დაბრუნების თაობაზე. 

7.5. საქართველოს კანონმდებლობით გათვალისწინებული ყველა გადასახადის გადახდაზე 

პასუხისმგებელია მიმწოდებელი. 

 

8. მომსახურების საგარანტიო პირობები და ვადები 

8.1. მიმწოდებელი იძლევა გარანტიას, რომ გაწეული მომსახურება იქნება ხარისხიანი, არ გამოავლენს 

ხარვეზს და შეესაბამება მომსახურების გაწევის ტექნიკურ პირობებს. 

8.2. მიმწოდებელი ვალდებულია გონივრულ ვადაში (მოთხოვნიდან არაუმეტეს 5 (ხუთი) სამუშაო 

დღე) განახორციელოს წარმოქმნილი ხარვეზის გამოსწორება შემსყიდველის მხრიდან რაიმე 

დამატებითი დანახარჯის გაწევის გარეშე. 



8.3. მიმწოდებლის მიერ საგარანტიო ვალდებულების შეუსრულებლობის შემთხვევაში, შემსყიდველს 

უფლება აქვს თვითონ მიიღოს ზომები წარმოქმნილი დეფექტების გამოსწორებისათვის და 

მოსთხოვოს მიმწოდებელს შესაბამისი ხარჯების ანაზღაურება ან გამოქვითოს ეს თანხა 

ხელშეკრულების მიხედვით მიმწოდებლისათვის გადასახდელი თანხიდან. 

 

9. ხელშეკრულების შეწყვეტა 

9.1. ხელშეკრულება შეიძლება შეწყდეს: 

9.1.1. მხარეთა წერილობითი შეთანხმებით; 

9.1.2. ხელშეკრულების ვადის გასვლის გამო; 

9.1.3. 9.2 პუნქტით გათვალისწინებულ შემთხვევებში. 

9.2. შემსყიდველი უფლებამოსილია ცალმხრივად (მთლიანად ან ნაწილობრივ) შეწყვიტოს 

ხელშეკრულება, თუ: 

9.2.1. მიმწოდებელი არ ასრულებს ან არაჯეროვნად ასრულებს ხელშეკრულებით ნაკისრ 

ვალდებულებებს; 

9.2.2. მიმწოდებელი სისტემატიურად ან/და უხეშად არღვევს ხელშეკრულების პირობებს; 

9.2.3. მიმწოდებელი ხელშეკრულებით გათვალისწინებულ ან შემსყიდველის მიერ გაგრძელებულ 

ვადებში ვერ უზრუნველყოფს ხელშეკრულებით გათვალისწინებული მომსახურების 

მიწოდებას. 

9.2.4. მიმწოდებლის გაკოტრების შემთხვევაში; 

9.2.5. შემსყიდველისათვის ცნობილი გახდა, რომ მიმწოდებლის საკვალიფიკაციო მონაცემების 

დამადასტურებელი დოკუმენტები ყალბი აღმოჩნდება; 

 

10. მხარეთა პასუხისმგებლობა 

10.1. მხარეები კისრულობენ ვალდებულებას, აუნაზღაურონ მეორე მხარეს მათ მიერ 

წინამდებარე ხელშეკრულების შეუსრულებლობისათვის ან არასრულად შესრულების შედეგად 

მიყენებული ზიანი, მოქმედი კანონმდებლობით განსაზღვრული წესით. 

10.2. შემსყიდველი კისრულობს პასუხისმგებლობას ხელშეკრულებით გათვალისწინებული 

ანგარიშსწორების ვადების დარღვევისათვის, პირგასამტეხლოს სახით მიმწოდებელს გადაუხადოს 

გადასახდელი თანხის 0.02 პროცენტი ყოველი ვადაგადაცილებული დღისათვის. 

10.3. მიმწოდებელი კისრულობს პასუხისმგებლობას მიწოდების გრაფიკით 

გათვალისწინებული ვადების (თითოეული სტადიისათვის დადგენილი ვადების) დარღვევის 

შემთხვევაში: 

10.3.1. ვადაგადაცილების პირველი 15 დღის განმავლობაში (დღეები დაანგარიშდება 

ჯამურად თითოეულ სტადიასთან მიმართებაში), ყოველი ვადაგადაცილებული 

დღისათვის პირგასამტეხლოს სახით შემსყიდველს გადაუხადოს ხელშეკრულების 

ღირებულების 0.02 პროცენტი, მაგრამ არანაკლებ 30 ლარისა დღეში; 

10.3.2. ვადაგადაცილების პირველი 15 დღის შემდეგ (დღეები დაანგარიშდება ჯამურად 

თითოეულ სტადიასთან მიმართებაში), ყოველი ვადაგადაცილებული დღისათვის 

პირგასამტეხლოს სახით შემსყიდველს გადაუხადოს ხელშეკრულების ღირებულების 0.1 

პროცენტი, მაგრამ არანაკლებ 150 ლარისა დღეში; 



10.4. იმ შემთხვევაში, თუ ვადაგადაცილება გადააჭარბებს 30 დღეს, შემსყიდველს უფლება აქვს 

ცალმხრივად შეწყვიტოს ხელშეკრულება და დააკისროს მიმწოდებელს 10.5 პუნქტით 

გათვალისწინებული პირგასამტეხლო. ასეთ შემთხვევაში, 10.3 პუნქტით გათვალისწინებული 

პირგასამტეხლო აღარ გამოიყენება. 

10.5. ხელშეკრულების პირობების შეუსრულებლობის შემთხვევაში, შემსყიდველი იტოვებს 

12.2.1. პუნქტის თანახმად ჩარიცხულ თანხას ან გამოითხოვს 12.2.2. პუნქტის შესაბამისად 

წარმოდგენილ ხელშეკრულების შესრულების უზრუნველყოფის საბანკო გარანტიას სრულად; 

10.6. იმ შემთხვევაში, თუ მიმწოდებელი უარს განაცხადებს 3.2. პუნქტით განსაზღვრული 

ვალდებულების შესრულებაზე, აღნიშნული ჩაითვლება ხელშეკრულების პირობის 

შეუსრულებლობად და გამოიწვევს მიმწოდებლის პასუხისმგებლობას, კანონმდებლობით 

გათვალისწინებული წესით. 

10.7. მხარეები თავისუფლდებიან პასუხისმგებლობისაგან: 

10.7.1. თუ ხელშეკრულებით ნაკისრი ვალდებულებების შეუსრულებლობა გამოწვეულია ფორს-

მაჟორული მდგომარეობით ან/და მხარეები ხელშეკრულების შესრულების პროცესში 

წააწყდებიან ისეთ ხელშემშლელ გარემოებებს, რომელიც გამოწვეულია მათგან 

დამოუკიდებელი სხვა ობიექტური მიზეზებით. 

10.7.2. ის მხარე, რომელიც ხელშეკრულების 10.7.1 პუნქტით გათვალისწინებული შემთხვევების 

გამო ვერ ასრულებს ხელშეკრულებით ნაკისრ ვალდებულებას ვალდებულია 

დაუყოვნებლივ წერილობით აცნობოს მეორე მხარეს ნაკისრი ვალდებულებების 

შეუსრულებლობის გამომწვევი მიზეზებისა  და მისი შესაძლო ხანგრძლივობის შესახებ, 

ხოლო შეტყობინებიდან  არაუგვიანეს 10 (ათი) დღისა წარმოადგინოს ცნობა შესაბამისი 

კომპენტენტური ორგანიზაციიდან (ასეთის არსებობის შემთხვევაში), რომელიც 

დაადასტურებს წერილში მოყვანილ გარემოებებს. 

10.7.3. ხელშეკრულების 10.7.2 პუნქტით გათვალისწინებული პირობების დაცვის შემთხვევაში 

მხარეები უფლებამოსილნი არიან გადახედონ ხელშეკრულების პირობებს და შეიტანონ 

მასში შესაბამისი ცვლილება ვალდებულების შესრულების ვადის გაგრძელებასთან 

დაკავშირებით ან/და ვადამდე შეწყვიტონ ხელშეკრულების მოქმედება. 

 

11. ფორს-მაჟორი 

11.1. ხელშეკრულების პირობების ან რომელიმე მათგანის მოქმედების შეჩერება ფორს-

მაჟორული გარემოებების დადგომის გამო არ იქნება განხილული როგორც ხელშეკრულების 

პირობების შეუსრულებლობა ან დარღვევა და არ გამოიწვევს საჯარიმო სანქციების გამოყენებას და 

მიმწოდებლისათვის ხელშეკრულების შესრულების გარანტიის დაუბრუნებლობას. 

11.2. ამ მუხლის მიზნებისათვის “ფორს-მაჟორი” ნიშნავს მხარეებისათვის გადაულახავ და მათი 

კონტროლისაგან დამოუკიდებელ გარემოებებს, რომლებიც არ არიან დაკავშირებული 

შემსყიდველისა და/ან მიმწოდებლის შეცდომებსა და დაუდევრობასთან და რომლებსაც გააჩნია 

წინასწარ გაუთვალისწინებელი ხასიათი. ასეთი გარემოება შეიძლება გამოწვეული იქნას ომით ან 

სტიქიური მოვლენებით, ეპიდემიით, კარანტინით და ემბარგოს დაწესებით, საბიუჯეტო 

ასიგნებების მკვეთრი შემცირებით და სხვა. 

11.3. ფორს-მაჟორული გარემოებების დადგომის შემთხვევაში ხელშეკრულების დამდებმა 

მხარემ, რომლისთვისაც შეუძლებელი ხდება ნაკისრი ვალდებულებების შესრულება, 



დაუყოვნებლივ უნდა გაუგზავნოს მეორე მხარეს წერილობითი შეტყობინება ასეთი გარემოებების 

და მათი გამომწვევი მიზეზების შესახებ. თუ შეტყობინების გამგზავნი მხარე არ მიიღებს მეორე 

მხარისაგან წერილობით პასუხს, იგი თავისი შეხედულებისამებრ, მიზანშეწონილობისა და 

შესაძლებლობისდა მიხედვით აგრძელებს ხელშეკრულებით ნაკისრი ვალდებულებების 

შესრულებას და ცდილობს გამონახოს ვალდებულებების შესრულების ისეთი ალტერნატიული 

ხერხები, რომლებიც დამოუკიდებელნი იქნებიან ფორს-მაჟორული გარემოებების 

ზეგავლენისაგან. 

 

12. ხელშეკრულების შესრულების უზრუნველყოფის საბანკო გარანტია 

12.1. ხელშეკრულებაში გამოყენებულია მიმწოდებლის მხრიდან ხელშეკრულების შესრულების 

უზრუნველყოფის გარანტირების მექანიზმი, მთლიანი სახელშეკრულებო თანხის 5 (ხუთი) 

პროცენტის ოდენობით. 

12.2. მიმწოდებელი ვალდებულია წარადგინოს ხელშეკრულების შესრულების უზრუნველყოფის 

გარანტია ერთ-ერთი ქვემოთ მითითებული წესითა და ფორმით:  

12.2.1. შემდეგ საბანკო ანგარიშზე (ა/ა GE36TB7484734030100006; ს.ს “თიბისი ბანკი”; ბანკის 

კოდი: TBCBGE22; მიმღების სახელი შპს საქართველოს მელიორაცია) თანხის გადახდითა 

და აღნიშნულის დამადასტურებელი ქვითრის შემსყიდევლისათვის წარდგენით;  

12.2.2.  საბანკო გარანტიით, რომელიც წარდგენილი უნდა იყოს საქართველოს 

კანონმდებლობის შესაბამისად ლიცენზირებული საბანკო/სადაზღვევო 

დაწესებულებიდან და რომლის, ვადა მინიმუმ 90 (ოთხმოცდაათი) კალენდარული დღით 

უნდ აღემატებოდეს მომსახურების გაწევის ვადას. 

12.3. საბანკო გარანტია უნდა იყოს უპირობო და შემსყიდველს უფლებას აძლევდეს, საბანკო 

გარანტიის გამცემი დაწესებულებისგან პირველივე მოთხოვნისთანავე, შემსყიდველის მხრიდან 

ყოველგვარი დასაბუთებისა და დოკუმენტაციის წარდგენის გარეშე, მიიღოს საბანკო გარანტიით 

განსაზღვრული სრული თანხა. 

12.4. ხელშეკრულების შესრულების უზრუნველყოფის გარანტია გამოიყენება მიმწოდებლის 

მიერ ხელშეკრულებით ნაკისრი ვალდებულებების შეუსრულებლობის ან არაჯეროვანი 

შესრულების რისკის თავიდან ასაცილებლად, ასევე, აღნიშნული ქმედებით გამოწვეული 

ნებისმიერი ზიანის ანაზღაურების მიზნით. აღნიშნულის გათვალისწინებით, ხელშეკრულების 

შესრულების უზრუნველყოფის გარანტიით განსაზღვრული თანხის შემცირება არ 

განხორციელდება ხელშეკრულებით თანახმად დაკისრებული პირგასამტეხლოების თანხის 

პროპორციულად (გარდა 12.5 პუნქტით გათვალისწინებული შემთხვევისა).  პირგასამტეხლოს 

გადახდას (ასეთის არსებობის შემთხვევაში) მიმწოდებელი უზრუნველყოფს დამატებით. 

12.5. იმ შემთხვევაში, თუ ამ ხელშეკრულების 10.3. პუნქტის მიხედვით დარიცხული 

პირგასამტეხლოს ოდენობა აღემატება მიმწოდებლისათვის ასანაზღაურებელ თანხას და 

შესაბამისად 7.3. პუნქტის პირობების თანახმად გამოსაქვითი თანხა ვერ ფარავს პირგასამტეხლოს 

სრულ ოდენობას, შემსყიდველი უფლებამოსილია, სხვაობა აინაზღაუროს ხელშეკრულების 

შესრულების უზრუნველყოფის გარანტიით განსაზღვრული თანხიდან. 

12.6. შემსყიდველის მიერ საპროექტო დოკუმენტაციის მიღების (მიღება-ჩაბარების აქტის 

გაფორმება) შემდეგ, ასევე, ფორს-მაჟორული გარემოებების გამო ხელშეკრულების შეწყვეტის 



შემთხვევაში, შემსყიდველი ვალდებულია დაუბრუნოს მიმწოდებელს ხელშეკრულების 

შესრულების უზრუნველყოფის გარანტია. 

12.7. მიმწოდებლის მიერ ხელშეკრულების შეწყვეტის შემთხვევაში, შემსყიდველი 

უფლებამოსილია დაიტოვოს 12.2.1. პუნქტის შესაბამისად ჩარიცხული თანხა ან გამოითხოვოს 

12.2.2. პუნქტის შესაბამისად წარმოდგენილი ხელშეკრულების შესრულების უზრუნველყოფის 

საბანკო გარანტია და მიიღოს საბანკო გარანტიით განსაზღვრული სრული თანხა. 

12.8. შემსყიდველის მიერ, ხელშეკრულების 9.2. მუხლით გათვალისწინებულ შემთხვევაში 

ხელშეკრულების ცალმხრივად შეწყვეტისას, შემსყიდველი უფლებამოსილია დაიტოვოს 12.2.1. 

პუნქტის შესაბამისად ჩარიცხული თანხა ან მიმართოს 12.2.2. პუნქტის შესაბამისად 

წარმოდგენილი ხელშეკრულების შესრულების უზრუნველყოფის საბანკო გარანტიის გამცემ 

დაწესებულებას საბანკო გარანტიით გათვალისწინებული თანხის სრულად გამოთხოვის თაობაზე. 

ამ შემთხვევაში მიმწოდებელი არ თავისუფლდება შემსყიდველისათვის მიყენებული ზიანის 

ანაზღაურებისაგან, იმ სხვაობის ფარგლებში, რითაც აღემატება მიყენებული ზიანი 

ხელშეკრულების შესრულების უზრუნველყოფის გარანტიის ოდენობას. 

12.9. მომსახურების გაწევის ვადის გაგრძელების შემთხვევაში, მიმწოდებელი ვალდებულია 

წარმოადგინოს ვადაგაგრძელებული ან ახალი საბანკო გარანტია, რომელიც 90 დღით უნდა 

აღემატებოდეს მომსახურების გაგრძელებულ ვადას. მიმწოდებელი ვალდებულია მომსახურების 

ვადის გადაწევის შემთხვევაში უზრუნველყოს ვადაგაგრძელებული ან ახალი საბანკო გარანტიის 

წარმოდგენა შესაბამისი შეთანხმების აქტის გაფორმებიდან არაუგვიანეს 30 კალენდარული დღისა. 

იმ შემთხვევაში, თუ მიმწოდებელი არ ან ვერ უზრუნველყოფს ვადაგაგრძელებული ან ახალი 

საბანკო გარანტიის წარმოდგენას, შემსყიდველი უფლებამოსილია მიმართოს საბანკო გარანტიის 

გამცემ დაწესებულებას საბანკო გარანტიით გათვალისწინებული თანხის სრულად გამოთხოვის 

თაობაზე. 

12.10. მიმწოდებელი უფლებამოსილია, შემსყიდველის მიერ ხელშეკრულების შესრულების 

უზრუნველყოფის საბანკო გარანტიის გამოთხოვის პირობების დადგომისას, შესაბამისი თანხა 

ჩარიცხოს შემსყიდველის საბანკო ანგარიშზე და მოითხოვოს ხელშეკრულების შესრულების 

უზრუნველყოფის საბანკო გარანტიის დაბრუნება. 

 

 

 

13. გამოყენებული სამართალი 

ხელშეკრულება დადებულია საქართველოს კანონმდებლობის შესაბამისად და 

ინტერპრეტირებული იქნება საქართველოს კანონმდებლობის მიხედვით. 

14. ხელშეკრულებაში ცვლილებების შეტანა 

14.1. ხელშეკრულების დამდებ არც ერთ მხარეს არა აქვს უფლება ცალმხრივად შეცვალოს 

ხელშეკრულების პირობები.  

14.2. დაუშვებელია ხელშეკრულებაში იმგვარი ცვლილებების შეტანა, რომლის შედეგადაც 

იზრდება ხელშეკრულების ღირებულება ან უარესდება ხელშეკრულების პირობები 

შემსყიდველისათვის, გარდა საქართველოს სამოქალაქო კოდექსის 398-ე მუხლით დადგენილი 

შემთხვევებისა. 



14.3. საქართველოს სამოქალაქო კოდექსის 398-ე მუხლით გათვალისწინებული პირობების 

დადგომის შემთხვევაში, დაუშვებელია თავდაპირველად დადებული ხელშეკრულების 

ღირებულების 10%-ზე მეტი ოდენობით გაზრდა. 

14.4. ხელშეკრულების პირობების ნებისმიერი ცვლილება უნდა გაფორმდეს შეთანხმების 

სახით, რომელიც თან დაერთვება ხელშეკრულებას და ჩაითვლება მის განუყოფელ ნაწილად. 

 

15. ხელშეკრულების სხვა პირობები 

15.1. ხელშეკრულების არც-ერთ მხარეს არა აქვს უფლება მეორე მხარის წერილობითი თანხმობის 

გარეშე მთლიანად ან ნაწილობრივ გადასცეს მესამე პირს ამ ხელშეკრულებით 

გათვალისწინებული უფლება-მოვალეობანი; 

15.2. საპროექტო დოკუმენტაციის შემსყიდველისათვის მიწოდებასთან (მიღება-ჩაბარების აქტის 

გაფორმებასთან) ერთად, მიმწოდებლის მხრიდან შემსყიდველს უვადოდ გადაეცემა 

ხელშეკრულების შედეგად შექმნილი პროექტის გამრავლების, გავრცელების, საჯარო ჩვენებისა და 

გადაკეთების უფლება (არქიტექტურული საქმიანობის შესახებ საქართველოს კანონის მე-13 

მუხლის მე-3 პუნქტის შესაბამისად). 

16. ხელშეკრულების მოქმედების ვადა 

ხელშეკრულება ძალაშია მისი ხელმოწერის დღიდან და მოქმედებს 2025 წლის 31 ივლისის 

ჩათვლით.  

17. მხარეთა იურიდიული მისამართები და საბანკო რეკვიზიტები 

“შემსყიდველი” 

შპს „საქართველოს მელიორაცია“ 

მის: თბილისი, გ. გულუას ქ. N6 

ტელ: (995 32) 2 480100. 

სს თიბისი ბანკი 

ა/ა GE42TB7484736020100003; 

ბანკის კოდი: TBCBGE22 

საიდენტიფიკაციო კოდი: 

204524568 

„მიმწოდებელი“ 

შპს „ხიდპროექტი“ 

მის: საქართველო, თბილისი, ვაკე-საბურთალოს რაიონი, 

მ. კოსტავას ქ., №58 

ტელ.:  +995593331381; ელ-ფოსტა: 

bridgeproject.mt@gmail.com 

სს ''საქართველოს ბანკი'' 

ა/ა GE69BG0000000771465400 

ბანკის კოდი: BAGAGE22 

საიდენტიფიკაციო კოდი: 405180058 
 

“შემსყიდველი” 

შპს „საქართველოს მელიორაცია“ 

მის: თბილისი, გ. გულუას ქ. N6 

ტელ: (995 32) 2 480100. 

სს თიბისი ბანკი 

ა/ა GE42TB7484736020100003;  

ბანკის კოდი: TBCBGE22 

საიდენტიფიკაციო კოდი: 204524568 

„მიმწოდებელი“ 

შპს „გიასი“ 

მის: საქართველო, თბილისი, ვაკე-საბურთალოს 

რაიონი, 

ბერბუკის ქ., №10, ბ.82 

ტელ.:  +995595610111; ელ-ფოსტა: ltdgiasi@yahoo.com 

სს ''საქართველოს ბანკი'' 

ა/ა GE44BG0000000632072000 

ბანკის კოდი: BAGAGE22 

საიდენტიფიკაციო კოდი: 204387555 
 

 

„შემსყიდველი“ 

შპს „საქართველოს მელიორაცია“ 

_______________________________ 

თენგიზ ლაკირბაია 

ტექნიკური დირექტორი 

„მიმწოდებელი“ 

შპს „ხიდპროექტი“ 

_______________________________ 

მალხაზ ბახტაძე 

დირექტორი 
 



 
 

 
დანართი №1 

 
მომსახურების გაწევის ადგილი და საგარანტიო პირობები 

 
 

 
 

1. მომსახურების მიწოდების ადგილია:  ქ.თბილისი, გულუას N6. 
 

2. მიმწოდებელი იძლევა გარანტიას, რომ გაწეული მომსახურება იქნება ხარისხიანი და შეესაბამება მომსახურების გაწევის ტექნიკურ პირობებს და ამ 
დოკუმენტაციით გათვალისწინებულ სტანდარტებს და ნორმებს. 

 

 

 

 

 

____________________________________________________    ______________________________ 

 
(თანამდებობა, სახელი, გვარი)                  (ხელმოწერა) 

 
 
 

შენიშვნა:   

- აღნიშნული დანართი წარმოადგენს ხელშეკრულების განუყოფელ ნაწილს 
 
 
 

 
 
 
 
 
 
 

შპს ხიდპროექტის დირექტორი: მალხაზ ბახტაძე



დანართი №2 
მომსახურების მიწოდებისა და საავანსო ანგარიშსწორების პირობები 

ა) მომსახურების მიწოდების პირობები 

                                         სტადიის დასახელება წარდგენის ვადა 

1. ტექნიკური დავალებით გათვალისწინებული დეტალური 
საინჟინრო პროექტის საპროექტო გადაწყვეტილებების  წინასწარი 
ვერსია (I სტადია)  

ხელშეკრულების გაფორმებიდან 45 კ/დღეში. 

2. ტექნიკური დავალებით გათვალისწინებული დეტალური 
საინჟინრო პროექტის სამუშაო ვერსია ექსპერტიზის ჩატარებამდე ( II 
სტადია) 

შემსყიდველის მიერ პირველი სტადიით წარდგენილი დოკუმენტაციის 
შეთანხმებიდან (პირველი სტადიით გათვალისწინებულ დოკუმენტაციაზე მიღება-
ჩაბარების აქტის გაფორმებიდან) 25 კ/დღეში. 

3. ტექნიკური დავალებით გათვალიწინებული დეტალური საინჟინრო 
პროექტის და სატენდერო დოკუმენტაციის სრული პაკეტი 
(ექსპერტიზირებული) 

შემსყიდველის მიერ მეორე სტადიით წარდგენილი დოკუმენტაციის 
შეთანხმებიდან (მეორე სტადიით გათვალისწინებულ დოკუმენტაციაზე მიღება-
ჩაბარების აქტის გაფორმებიდან)  20 კ/დღეში. 

შენიშვნა:   
 თითოეული სტადიით განსაზღვრული დოკუმენტაციის წარდგენის ვადებში არ არის  გათვალისწინებული კომპანიის მიერ პროექტის განხილვის და  

შეთანხმების  პერიოდი.  
- მიმწოდებლის მიერ შესრულებული მომსახურება ჩაითვლება მიღებულად ტექნიკური დავალებით გათვალიწინებული დეტალური საინჟინრო 

პროექტის და სატენდერო დოკუმენტაციის სრული პაკეტის (ექსპერტიზირებული) მიღება-ჩაბარების აქტის გაფორმების საფუძველზე. 
 

ბ) საავანსო ანგარიშსწორების პირობები 

          ავანსის ოდენობა წარდგენის პერიოდი 

1. არაუმეტეს ხელშეკრულების ღირებულების 30%-სა 
 

ხელშეკრულების გაფორმების შემდეგ 
 

2. დამატებით არაუმეტეს ხელშეკრულების ღირებულების 30%-სა 
 

შემსყიდველის მიერ პირველი სტადიით წარდგენილი დოკუმენტაციის 
შეთანხმების (პირველი სტადიით გათვალისწინებულ დოკუმენტაციაზე მიღება-
ჩაბარების აქტის გაფორმების) შემდეგ 

3. დამატებით არაუმეტეს ხელშეკრულების ღირებულების 20%-სა 
 

შემსყიდველის მიერ მეორე სტადიით წარდგენილი დოკუმენტაციის შეთანხმების 
(მეორე სტადიით გათვალისწინებულ დოკუმენტაციაზე მიღება-ჩაბარების აქტის 
გაფორმების) შემდეგ 

 

 

____________________________________________________                                                                                                            ______________________________ 

                         (თანამდებობა, სახელი, გვარი)                                                                                                                      (ხელმოწერა) 

შენიშვნა:   

- აღნიშნული დანართი წარმოადგენს ხელშეკრულების განუყოფელ ნაწილს 
 
 

შპს ხიდპროექტის დირექტორი: მალხაზ ბახტაძე



































ხელწერილი 

ინტერესთა კონფლიქტის არარსებობის შესახებ 

 

„სახელმწიფო შესყიდვების შესახებ“ საქართველოს კანონის მე–8 მუხლის თანახმად 

ხელშეკრულებაზე ხელის მომწერი პირი, შემსრულებელი, კონტროლის განმახორციელებელი 

პირ(ებ)ი, წერილის ავტორი და ვიზის დამდები პირები ვადასტურებთ, რომ არ ვიმყოფებით 

ინტერესთა კონფლიქტში წინამდებარე ხელშეკრულებაში მოცემულ მიმწოდებელთან. 

ინტერესთა კონფლიქტის არარსებობის შესახებ დასტური მიღებულია ელექტრონულად. 

